
ინფორმაცია  სამართლებრივი აქტის პროექტის შესახებ
     „სახელმწიფო შესყიდვებთან დაკავშირებით გასატარებელი ზოგიერთი ღონისძიების შესახებ“ საქართველოს მთავრობის 2021 წლის 12 იანვრის №6 დადგენილებით, განისაზღვრა CPV კოდების ჩამონათვალი, რომელთა მიხედვით შესყიდვის განხორციელება შესაძლებელია მხოლოდ საქართველოს მთავრობის წინასწარი თანხმობის მიღების (შესაბამისი განკარგულების გამოცემის) შემდეგ. განკარგულების პროექტი განსახილველად წარედგინება საქართველოს მთავრობას, კანონმდებლობით დადგენილი წესით.
    მოგახსენებთ, რომ პირველადი ჯანდაცვის გაძლიერება, განსაკუთრებით სოფლად და გეოგრაფიულად დაშორებულ ლოკაციებში, უაღრესად მნიშვნელოვანია ხარისხიან ბაზისურ სერვისებზე მოსახლეობის ხელმისაწვდომობის უზრუნველყოფის კუთხით.  2020 წლის თებერვლიდან, კოვიდ 19-ის ეპიდემიის პირობებში, კიდევ მეტად გამოიკვეთა სოფელში პირველადი ჯანდაცვის სერვისების უმოკლეს ვადებში გაუმჯობესების აუცილებლობა. 
      აქვე მოგახსენებთ, რომ 2020 წლის 16 ივლისს სახალხო დამცველმა „სოფლის ექიმის“ სახელმწიფო პროგრამის ფარგლებში, მოსახლეობისათვის პირველადი ჯანდაცვის მომსახურებაზე ხელმისაწვდომობის მონიტორინგის საფუძველზე შედგენილი სპეციალურ ანგარიში წარმოადგინა, რომელშიც ხაზმაგსმითაა მითითებული სოფლის ამბულატორიებში ფიზიკური ინფრასტრუქტურის, იმუნიზაციის პირობების გაუმჯობესებისა და სანიტარულ-ჰიგიენური პირობების მოწესრიგების აუცილებლობა. 
     საქართველოს რეგიონული განვითარებისა და ინფრასტრუქტურის სამინისტროს დახმარებით უკვე დასრულებულია პირველადი ჯანდაცვის დაწესებულებების (სოფლის ამბულატორიები) სარემონტო/რეკონსტრუქციის სამუშაოები, შესაბამისად, დღის წესრიგში დგება მათი სამედიცინო  მოწყობილობებით აღჭურვის საკითხი.   
     ყოველივე ზემოაღნიშნულიდან გამომდინარე, ,,სამედიცინო დაწესებულებათა რეაბილიტაციისა და აღჭურვის“ 2021 წლის სახელმწიფო პროგრამის ასიგენებების ფარგლებში, იგეგმება პირველადი ჯანდაცვის დაწესებულებებისათვის (სოფლის ამბულატორიები) სამედიცინო მოწყობილობების შესყიდვა. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ ჩატარდა ბაზრის კვლევის პროცედურები ზემოაღნიშნული საქონლის შესყიდვის მიზნით, კერძოდ:
     სამედიცინო მოწყობილობების (CPV კოდი: 33100000) შესყიდვის მიზნით, ბაზრის კვლევის პროცედურების ფარგლებში, შეთავაზებები გაეგზავნა შემდეგ ორგანიზაციებს: შპს ,,თბილისი მედიკ“, შპს ,,მოწინავე სამედიცინო ტექნოლოგიები და სერვისი“, შპს ,,ემტექი“, შპს ,,ივერმედი“, შპს ,,უნიმედი“, შპს ,,აქტივუსი“, შპს ,,პი.ემ.ჯი“, შპს ,,ერ თი ემ”, შპს ,,KPI ჯგუფი“,  შპს ,,მედიტეხი“, შპს ,,ელიტ მედიკალ“, შპს ,,ლაიმისა და შპს პრაიმედის კონსორციუმი”, შპს ,,კინდ-სმენა“, შპს ,,სოფთმასტერი“.
    ამასთან, ბაზრის კლვევის პროცედურების ფარგლებში, წინადადებები წარმოადგინა სამმა ორგანიზაციამ კერძოდ:
1. შპს ,,თბილისი მედიკ“-ის  მიერ ბაზრის კვლევის პროცედურაში შემოთავაზებულია ფასია -  1 133 550 (ერთი მილიონ ას ოცდაცამეტი ათას ხუთას ორმოცდაათი) აშშ დოლარის (დღგ-ს ჩათვლით) ექვივალენტი ლარში, საქართველოს ეროვნული ბანკის მიერ დადგენილი კურსის შესაბამისად.    
1. შპს ,,სოფთმასტერი“-ის მიერ ბაზრის კვლევის პროცედურაში შემოთავაზებულია ფასია -  5 563 000 (ხუთი მილიონ ხუთას სამოცდასამი ათასი) ლარი (დღგ-ს ჩათვლით). 
1. შპს ,,უნიმედი“-ის მიერ ბაზრის კვლევის პროცედურაში შემოთავაზებულია ფასია - 3 863 680 (სამი მილიონ რვაას სამოცდასამი ათას ექვსას ოტხმოცი) ლარი (დღგ-ს ჩათვლით).
     
       წინასწარი ინფორმირების მიზნით, შესყიდვასთან დაკავშირებული ინფორმაცია/დოკუმენტაცია, 2021 წლის 16 თებერვლის N01/2215 წერილით გადაიგზავნა საქართველოს მთავრობის ადმინისტრაციაში.   მიღებულია საქართველო მთავრობის ადმინისტრაციის საპასუხო წერილი (2021 წლის 26 თებერვლის GOV 5 21 00006451 წერილი), სადაც აღნიშნულია, რომ შესყიდვის განხორციელებასთან დაკავშირებით საქართველოს მთავრობის ადმინისტრაციას შენიშვნები და რეკომენდაციები არ გააჩნია. ამასთანავე, ამავე წერილით განსაზღვრულია შესყიდვის ობიექტების სავარაუდო ღირებულება, კერძოდ: CPV 33100000 კლასიფიკატორის კოდზე (სამედიცინო მოწყობილობები) დღგ-ის ჩათვლით - 3 240 000 (სამი მილიონ ორას ორმოცი ათასი) ლარი.
ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.


პროექტის მიღებით გამოწვეული საფინანსო-ეკონომიკური შედეგების გაანგარიშება 

    სამედიცინო მოწყობილობების (CPV კოდი: 33100000) შესყიდვის სავარაუდო ღირებულებად (ბიუჯეტი), ელექტრონულ ტენდერში განისაზღვრება - 3 240 000 (სამი მილიონ ორას ორმოცი ათასი) ლარი  (დღგ-ს ჩათვლით). 
       დაფინანსება მოხდება „საქართველოს 2021 წლის სახელმწიფო ბიუჯეტის შესახებ“ საქართველოს კანონით გათვალისწინებული ,,სამედიცინო დაწესებულებათა რეაბილიტაციისა და აღჭურვის“  2021 წლის სახელმწიფო პროგრამის (პროგრამული კოდი -  27 04 01) ასიგნებების ფარგლებში.
     შესყიდვის განხორციელება არ არის დაკავშირებული სახელმწიფო ბიუჯეტიდან დამატებითი ხარჯების გამოყოფასთან.

პროექტის მოსალოდნელი შედეგები

პირველადი ჯანდაცვის დაწესებულებების (სოფლის ამბულატორიები) გაძლიერებისა და  მომოშავე სამედიცინო პერსონალის სამუშაო პირობების გაუმჯობესების მიზნით.   

პროექტის განხორციელების ვადები

პროექტით გათვალისწინებული ღონისძიებები განხორციელდება 2021 წლის განმავლობაში. 

პროექტის ავტორი და წარმდგენი

 პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.

